Ա Մ Փ Ո Փ Ա Թ Ե Ր Թ
ՎԱՐՉԱԿԱՆ ԻՐԱՎԱԽԱԽՏՈՒՄՆԵՐԻ ՎԵՐԱԲԵՐՅԱԼ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՍԳՐՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ, ՍՆՆԴԱՄԹԵՐՔԻ ԱՆՎՏԱՆԳՈՒԹՅԱՆ ՊԵՏԱԿԱՆ ՎԵՐԱՀՍԿՈՂՈՒԹՅԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ և ԼՐԱՑՈՒՄ ԿԱՏԱՐԵԼՈՒ ՄԱՍԻՆ, ՍՆՆԴԱՄԹԵՐՔԻ ԱՆՎՏԱՆԳՈՒԹՅԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆ  ԿԱՏԱՐԵԼՈՒ ՄԱՍԻՆ, ԱՆԱՍՆԱԲՈՒԺՈՒԹՅԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՀՀ ՕՐԵՆՔՆԵՐԻ ՆԱԽԱԳԾԵՐԻ ԿԱՊԱԿՑՈՒԹՅԱՄԲ ՇԱՀԱԳՐԳԻՌ ԳԵՐԱՏԵՍՉՈՒԹՅՈՒՆՆԵՐԻՑ ՍՏԱՑՎԱԾ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ
	Առարկության,
առաջարկության հեղինակը (գրության ստացման ամսաթիվը, գրության համարը)
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1.
	2.
	3.
	4.

	ՀՀ աշխատանքի և սոցիալական հարցերի նախարարի
21.12.2016թ.

թիվ ԱԱ/ԱՌՊ1/12483-16 գրություն

	Նախագծերի սոցիալական պաշտպանության ոլորտում կարգավորման ազդեցության գնահատումը կատարվել է սոցիալական պաշտպանության ոլորտի և դրա առանձին ենթաոլորտների իրավիճակի բնութագրիչների և դրանց ինդիկատորների հիման վրա:

Նախագծերը` 

     ա) ռազմավարական կարգավորման ազդեցության տեսանկյունից ունեն չեզոք ազդեցություն.

     բ) շահառուների վրա կարգավորման ազդեցության տեսանկյունից ունեն չեզոք ազդեցություն:


	Ի գիտություն

	

	ՀՀ ֆինասների նախարարի առաջին տեղակալի՝ 
28.12.2016թ.
թիվ 01.1/11-1/28803-16 գրություն
	Հայտնում ենք, որ նախագծերի փաթեթի ընդունման ազդեցությունը պետական բյուջեի եկամուտների վրա կարող է լինել դրական, իսկ ծախսերի վրա՝ կլինի չեզոք:


	Ի գիտություն
	


	ՀՀ առողջապահության նախարարի՝
30.12.2016թ.

թիվ ԼԱ/11.2/14784-16                  գրություն
	Վարչական իրավախախտումների վերաբերյալ Հայաստանի Հանրապետության օրենսգրքում լրացում կատարելու մասին, Սննդամթերքի անվտանգության պետական վերահսկողության մասին» Հայաստանի Հանրապետության օրենքում փոփոխություններ և լրացում կատարելու մասին, Անասնաբուժության մասին» Հայաստանի Հանրապետության օրենքում փոփոխություններ և լրացումներ կատարելու մասին Հայաստանի Հանրապետության օրենքների նախագծերի ընդունումն առողջապահության բնագավառի վրա ազդեցություն չի ունենա:

Սննդամթերքի անվտանգության մասին» Հայաստանի Հանրապետության օրենքում լրացումներ և փոփոխություն  կատարելու մասին Հայաստանի Հանրապետության օրենքի նախագծի ընդունումն առողջապահության բնագավառի վրա կունենա բացասական ազդեցություն, քանի որ նշված օրենքի 6-րդ հոդվածի 1-ին մասի 16-րդ կետով նախատեսված ընթացակարգի բացակայության դեպքում սննդամթերք, սննդամթերքի հետ անմիջական շփման մեջ գտնվող նյութեր փոխադրող տրանսպորտային միջոցների նկատմամբ պետական սանիտարահամաճարակային հսկողություն չի իրականացվի, որի արդյունքում կխախտվի սննդամթերքի փոխադրմանը ներկայացվող հիգիենիկ պահանջները, ինչը վտանգ է ներկայացնում սննդային գործոնով պայմանավորված հիվանդությունների առաջացման և տարածման տեսակետից և բացասական ազդեցություն կունենա բնակչության սանիտարահամաճարակային անվտանգության ապահովման բնագավառի վրա: 
	Սննդամթերք, սննդամթերքի հետ անմիջական շփման մեջ գտնվող նյութեր փոխադրող տրանսպորտային միջոցներին ներկայացվող պահանջներ սահմանված են ՀՀ կառավարության 2011 թվականի հունվարի 20-ի թիվ 34-Ն որոշմամբ, ՀՀ կառավարության 2006 թվականի հոկտեմբերի 19-ի թիվ 1560-Ն որոշմամբ, ԵԱՏՄ Սննդամթերքի անվտանգության մասին տեխնիկական կանոնակարգով: Լիազոր մարմնի կողմից սննդամթերք, սննդամթերքի հետ անմիջական շփման մեջ գտնվող նյութեր փոխադրող տրանսպորտային միջոցների նկատմամբ պետական սանիտարահամաճարակային հսկողությունն իրականացվում է ստուգումների ընթացքում  ՀՀ կառավարության 2013 թվականի սեպտեմբերի 5-ի թիվ 970-Ն և փետրվարի 28-ի թիվ 338-Ն որոշումներով սահմանված պահանջների նկատմամբ, ինչպես նաև սննդամթերք տեղափոխող փոխադրամիջոցների համար տրամադրվում է սանիտարական անձնագիր, որի տրամադրման կարգով ևս կսահմանվեն դրույթներ, որոնք կապահովեն հսկողության ընթացակարգ: 
	

	ՀՀ բնապահպանության նախարարի՝
30.12.2016թ.

թիվ 1/04.3/12793-16 գրություն

	1. Օրենքների  նախագծերի ընդունման արդյունքում շրջակա միջավայրի oբյեկտների`  մթնոլորտի, հողի, ջրային ռեսուրսների, ընդերքի, բուuական և կենդանական աշխարհի, հատուկ պահպանվող տարածքների վրա բացասական հետևանքներ չեն առաջանա:

2. Օրենքների  նախագծերի չընդունման դեպքում շրջակա միջավայրի oբյեկտների     վրա բացասական հետևանքներ չեն առաջանա:

3. Օրենքների  նախագծերը բնապահպանության  ոլորտին  չեն առնչվում,  այդ  ոլորտը կանոնակարգող իրավական ակտերով ամրագրված uկզբունքներին և պահանջներին չեն  հակասում: 

   Օրենքների կիրարկման արդյունքում բնապահպանության բնագավառում կանխատեuվող հետևանքների գնահատման և վարվող քաղաքականության համեմատական վիճակագրական վերլուծություններ կատարելու անհրաժեշտությունը բացակայում է: 
	Ի գիտություն
	

	ՀՀ տնտեսական զարգացման և ներդրումների նախարարի տեղակալի՝

13.01.2017թ.

թիվ 05/10.1/151-17 գրություն
	Նախագծերով կարգավորվող շրջանակներն ուղղակիորեն առնչվում են մսամթերքի շուկայի հետ: Առաջարկվող փոփոխությունները կնպաստեն փորձաքննության գործընթացի թափանցիկության ապահովմանը, վտանգավոր մթերքի բացահայտման հետաձգելիության և փաստաթղթավորման վրա կատարվող ծախսերի և ժամանակի կրճատմանը, ինչի արդյունքում` տվյալ շուկայում կձևավորվեն հավասար մրցակցային պայմաններ և պատասխանատվություն տարբեր տնտեսվարողների համար, ուստի և Նախագծերի ընդունմամբ տվյալ շուկայում մրցակցային դաշտի վրա կարող է լինել դրական ազդեցություն:

Հիմք ընդունելով նախնական և ազդեցության գնահատման բուն գործընթացի փուլերի արդյունքները` արձանագրվում է Նախագծերի ընդունմամբ մրցակցային միջավայրի վրա դրական ազդեցություն հայտնաբերվելու եզրակացություն:

1. Անասնաբուժության մասին» Հայաստանի Հանրապետության օրենքում փոփոխություններ և լրացումներ կատարելու մասին ՀՀ օրենքի նախագծով  նախատեսվում է սահմանել դրույթ, համաձայն որի, ֆիզիկական և իրավաբանական անձինք կարող են արտադրել, վերամշակել, իրացնել (վաճառել) և արտահանել միայն սպանդանոցում կենդանիների սպանդից գոյացած սպանդային մթերք և կենդանական ծագման հումք, բացառությամբ՝ անձնական կարիքների կամ ծիսակատարությունների նպատակով օգտագործման դեպքերի:

Ընդհանուր առմամբ դեմ չլինելով վերոգրյալ առաջարկությամբ նախատեսվող կարգավորմանը, այնուամենայնիվ դրա տնտեսական հիմնավորվածությունը գնահատելու համար անհրաժեշտ կլինի հետևյալ վիճակագրական տեղեկատվությունը. «Սպանդանոցներում գյուղատնտեսական կենդանիների սպանդի կազմակերպման կարգը սահմանելու մասին» ՀՀ կառավարության 2006թ-ի թիվ 993-Ն որոշման չափանիշներին համապատասխան ինչ քանակության սպանդանոցներ կան ՀՀ-ում՝ ըստ հերթափոխում իրականացվող մորթի քանակության կամ սպանդային միավորի, դրանց բաշխվածությունն ըստ մարզերի և գտնվելու վայրի, դրանցից քանիսն են սպասարկում սեփական տնտեսությունները և որքանը այլ անձանց, ինչպես նաև քանի կենդանու մորթ է տարեկան իրականացվում յուրաքանչյուր համայնքում:

Այս առումով հարկ է նշել, որ եթե չկան բավարար քանակության սպանդանոցներ, ապա       կարծում ենք, որ ներկայացված Նախագծով սահմանված կարգավորումները ներկայումս հնարավոր չէ պատշաճ կերպով իրականացնել:

2. 
«Անասնաբուժության մասին» Հայաստանի Հանրապետության օրենքում փոփոխություններ և լրացումներ կատարելու մասին ՀՀ օրենքի նախագծով  առաջարկվում է սահմանել անասնաբուժասանիտարական պետական փորձաքննություն հասկացությունը, համաձայն որի կենդանական ծագման հումքի և մթերքի, կերատեսակների, կենդանիների բեղմնավորիչ նյութերի անասնաբուժասանիտարական անվտանգության բացահայտման նպատակով համալիր հետազոտություններ պետք է կատարի անասնաբուժության ոլորտում պետական վերահսկողություն իրականացնող մարմինը: 

Կարգի 9-րդ կետի համաձայն՝ կենդանիների սպանդից գոյացած մթերքի անասնաբուժասանիտարական փորձաքննությունն իրականացնում են օրենքով սահմանված կարգով գործունեության իրականացման մասին ծանուցած անձինք:

Այստեղ կարծում ենք առկա է հակասություն, քանի որ մի դեպքում առաջարկվում է անասնաբուժասանիտարական փորձաքննությունը դարձնել պետական գործառույթ, իսկ մյուս դեպքում՝  փորձաքննություն կարող են իրականացնել օրենքով սահմանված կարգով գործունեության իրականացման մասին ծանուցած անձինք:

Միաժամանակ, կարծում ենք, որ ավելի նպատակահարմար է ներդնել պետական վերահսկողական գործուն մեխանիզմներ՝ անասնաբուժասանիտարական փորձաքննություն իրականացնող տնտեսավարողների գործունեության դաշտը վերահսկելու նպատակով՝ հաշվի առնելով այն հանգամանքը, որ այդ գործունեությունը պետական գործառույթ դարձնելը՝ կսահմանափակի մի շարք անասնաբուժասանիտարական փորձաքննություն իրականացնող անձանց գործունեությունը և կարող է տվյալ ոլորտում պետական մենաշնորի առաջացման պատճառ հանդիսանալ:

3. Համաձայն Կարգի՝ կենդանիներից վերցված նմուշները հետազոտվում են վերցնելուց հետո երկու ժամվա ընթացքում և կենդանիների սպանդից գոյացած մթերքի անասնաբուժասանիտարական փորձաքննության ավարտից հետո մեկ ժամվա ընթացքում տրվում է անասնաբուժասանիտարական փորձաքննության եզրակացություն, սակայն սահմանված չէ, թե որքան կարող է տևել անասնաբուժասանիտարական փորձաքննությունը:

4. «Անասնաբուժության մասին» Հայաստանի Հանրապետության օրենքում փոփոխություններ և լրացումներ կատարելու մասին ՀՀ օրենքի նախագծի հիմնավորման համաձայն. «սպանդանոցում կենդանիների մորթը իրականացնելու արդյունքում՝ կենդանու մորթը կլինի սանիտարահիգիենիկ պայմաններում, կիրականացվի մսի անասնաբուժական դրոշմում, սպանդից ստացված մսի համար վճարում սեփականատիրոջը  առնվազն այն գնով, ինչ գնով մսի միջնորդները ներկայում վճարում են, սպանդանոցում մսի տեսակավորում մսի պահպանում՝ պաղեցմամբ և սառեցմամբ, սպանդանոցից մսի տեղափոխում սանիտարահիգիենիկ պայմաններում և համապատասխան տրանսպորտային միջոցներով»:

Վերոգրյալ հիմնավորման բովանդակությունից կարելի է եզրակացնել, որ կենդանու սպանդից ստացված միսը հետ չի վերադարձվում սեփականատիրոջը, այլ սպանդից ստացված մսի համար վճարվում է սեփականատիրոջը այն գնով, ինչ գնով մսի միջնորդները ներկայում վճարում են: Այս առումով հարկ է նշել, որ Նախագծով որևէ կերպ սահմանված չեն նման դրույթներ, առավել ևս Նախագծից չի հասկացվում, թե արդյոք կենդանու սեփականատերը կարող է վճարել սպանդանոցում կատարված ծառայությունների համար և սպանդից ստացված միսը հետ վերցնել: Միևնույն ժամանակ, եթե սեփականատերը չի կարող հետ վերցնել սպանդից ստացված միսը, ապա Նախագծով սահմանված չէ սպանդից ստացված մսի համար վճարվող գնի վերաբերյալ որևէ կարգավորում:

5. «Անասնաբուժության մասին» Հայաստանի Հանրապետության օրենքում փոփոխություններ և լրացումներ կատարելու մասին ՀՀ օրենքի նախագծի 1-ին հոդվածի 1-ին մասով նախատեսվող գլխավոր պետական անասնաբուժական տեսուչի նկատմամբ կիրառվելիք խրախուսանքի և կարգապահական տույժի միջոցների կիրառումը վերահսկողություն իրականացնող լիազոր մարմնի ղեկավարի կողմից, կարծում ենք, լրացուցիչ քննարկման կարիք ունի՝ հաշվի առնելով ՀՀ վարչապետի կողմից նրա նշանակման փաստը, ինչպես նաև «Տեսչական մարմինների մասին» ՀՀ օրենքի ընդհանուր մոտեցումը (օրինակ՝ 8-րդ հոդված):

6. Նախագծով նախատեսվում է տեղական արտադրության սպանդից ստացված փաթեթավորված և մակնշված թարմ կամ պաղեցված կամ սառեցված սպանդային մթերքի դեպքում մակնշել սպանդանոցի անվանումը, սպանդի ամսաթիվը, իսկ չփաթեթավորված և չմակնշված լինելու դեպքում՝ մակնշել տեղեկատվական թերթիկում կամ ուղեկցող փաստաթղթում: Ինչպես նաև վերամշակման դեպքում մակնշել կիսապատրաստվածքի և մսամթերքի մեջ նաև մսի տեղական արտադրության սպանդանոցային ծագման և/կամ ներմուծված լինելու մասին տեղեկատվությունը՝ բաղադրության մեջ տեղական արտադրության կամ ներմուծված մսի համամասնությամբ:

Միաժամանակ, Նախագծով ներկայացված Կարգով սահմանվում է, որ անասնաբուժասանիտարական փորձաքննության ենթարկված սպանդից գոյացած մթերքն իրացնելիս պարտադիր է սպառողին արտադրանքի անասնաբուժասանիտարական տեսակե«տից անվտանգության, մթերքի անվանման, արտադրման տեղի՝ հասցեի և արտադրման ամսաթվի մասին տեղեկության տրամադրումը ցանկացած հարմար միջոցով:

Վերոգրյալի համատեքստում՝ Նախագիծը հաստատվելու պարագայում, այնուամենայնիվ հարց է առաջանում, օրինակ. 

Մսավաճառը ձեռք է բերում քառատված կամ ավելի մանրացված տարբեր տեսակի մակնշված մսամթերք՝ վերավաճառելու նպատակով: Այնուհետև նա մասնատում է ձեռք բերված մսամթերքը մանր կտորների և ցանկանում է վաճառել սպառողին: Այս առումով, ինչպես պետք է մսավաճառը մակնշի մսամթերքի ամեն մի կտորը և ինչպես ապացուցի, որ տվյալ կտորները մինչ մասնատելը եղել են մակնշված: 

Հաշվի առնելով վերոգրյալը և հետևյալը.

- Նախագծով սահմանված կարգավորումներից հնարավոր չէ հստակ վերլուծել բիզնես պրոցեսները, մասնավորապես՝ կենդանուն սպանդանոց հանձնելուց հետո հստակ ներկայացված չեն սպանդից հետո իրականացվող հետագա փուլերը և դրանց պատասխանատուները,

- Նախագծով սահմանված Կարգը լրացուցիչ հստակեցման կարիք ունի, քանի որ ներկայացված կարգավորումները տարընթերցումների տեղիք են տալիս, ինչի արդյունքում հնարավոր չէ վերլուծել և գնահատել Նախագծով առաջարկվող կարգավորումներից բխող հավելյալ պահանջները: 

Նախագծին կարող է տրամադվել  տնտեսական, այդ թվում` փոքր և միջին ձեռնարկատիրության բնագավառում կարգավորման ազդեցության գնահատման եզրակացություն գրությամբ բարձրացված հարցերը հստակեցնելուց հետո: 
	1.Ներկայումս Հայաստանի Հանրապետությունում գործում է 8 սպանդանոց, որոնք ՀՀ կառավարության 2006թ-ի թիվ 993-Ն որոշման չափանիշներին համապատասխան և կարող են ամբողջությամբ իրականացնել Հայաստանի Հանրապետությունում իրականացվող կենդանիների սպանդը:
2. Առաջարկությունը չի ընդունվել, քանի որ պետական վերահսկողության արդյունքում արդեն իսկ արձանագրվել է, որ մասնավոր անձինք պատշաճ չեն կատարում անասնաբուժասանիտարական փորձաքննությունը: Ոլորտի հասարակական կազմակերպությունները ևս կողմ են, որ փորձաքննությունն իրականացվի պետական մարմնի կողմից:
Առաջարկությունը չի ընդունվել,  քանի որ նշված փոփոխությունը Կարգում կներառվի «Անասնաբուժության մասին» Հայաստանի Հանրապետության օրենքում փոփոխություններ և լրացումներ կատարելու մասին ՀՀ օրենքի նախագիծն ընդունվելու դեպքում:
3.Առաջարկությունն ընդունվել է

4.Առաջարկությունը չի ընդունվել, քանի որ Նախագծի կարգավորման առարկան չէ:
5.Առաջարկությունն ընդունվել է:

Առաջարկությունը չի ընդունվել, քանի որ  նշված հարցերը անասնաբուժասանիտարական փորձաքննության կարգով կարգավորման  ենթակա չեն:

ՀՀ ԳՆ սննդամթերքի անվտանգության պետական ծառայության պետի՝ 2017 թվականի հունվարի 16-ի թիվ 8-Ն հրամանով հաստատվել է անասնաբուժասանիտարական փորձաքննության պիտակի ձևը, որը պահպանվում է իրացնողի մոտ և նշված պիտակը պարունակում է տեղեկատվություն անասնաբուժասանիտարական եզրակացության արդյունքների, փորձաքննություն իրականացնողի, ուղեկցող անասնաբուժական փաստաթղթերի և այլ տվյալների վերաբերյալ:

Առաջարկությունը հստակ չէ:
  ««Անասնաբուժության մասին» ՀՀ օրենքում փոփոխություններ և լրացումներ կատարելու մասին» ՀՀ օրենքի նախագծով սահմանվել են մսեղիքի, քառորդ մսեղիքի, կիսամսեղիքի հասկացությունները: 
	1.Նախագծում փոփոխություն չի կատարվել:

2.Նախագծում փոփոխություն չի կատարվել:

3.Նախագծում կատարվել է համապատասխան փոփոխություն:

4.Նախագծում փոփոխություն չի կատարվել:

5.Գլխավոր պետական տեսուչ հասկացությունը նախագծից հանվել է:
Նախագծում փոփոխություն չի կատարվել:

Նախագծում փոփոխություն չի կատարվել:

Նախագծում կատարվել է  փոփոխություն:


	ՀՀ արդարադատության նախարարի առաջին տեղակալի՝
30.01.2017թ.
թիվ

02/1133-17        գրություն


	1. «Վարչական իրավախախտումների վերաբերյալ Հայաստանի Հանրապետության օրենսգրքում լրացում կատարելու մասին» Հայաստանի Հանրապետության օրենքի նախագծով նախատեսվում է վարչական պատասխանատվություն սահմանել ոչ սպանդանոցային ծագման սպանդանոցում կենդանիների սպանդից գոյացած սպանդային մթերքի և կենդանական ծագման հումքի արտադրման, իրացման, վերամշակման (վաճառքի) կամ արտահանման համար, բացառությամբ անձնական կարիքների կամ ծիսակատարությունների նպատակով օգտագործման դեպքերի: Այս կապակցությամբ գտնում ենք, սպանդային մթերքը և կենդանական ծագման հումքը ծիսակատարությունների նպատակով օգտագործելու դեպքը` որպես վարչական պատասխանատվության ենթարկվելու կանոնից բացառություն նախատեսելը խնդրահարույց է, քանի որ առանց սպանդանոցային մորթի պահանջը պահպանելու ծիսակատարությունների նպատակով կենդանական ծագման մթերքի տարածումը կարող է հանգեցնել բնակչության լայն զանգվածի համար նշված պահանջը չպահպանելու հնարավոր բացասական հետևանքների առաջացմանը: 

2. ««Անասնաբուժության մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի նախագծով նախատեսվում է Օրենքի` հիմնական հասկացությունները սահմանող 3-րդ հոդվածում սահմանել գլխավոր պետական անասնաբույժի բնորոշումը, իսկ 7.1 հոդվածում` վերջինիս իրավասությունը և լիազորությունները: Միևնույն ժամանակ նախագծով նախատեսվում է անասնաբուժասանիտարական փորձաքննությունը դարձնել պետական գործառույթ` դրա իրականացման իրավունքը վերապահելով անասնաբուժության ոլորտում պետական վերահսկողություն իրականացնող մարմնին: Նախատեսվող կարգավորման վերաբերյալ գտնում ենք, որ գլխավոր պետական անասնաբույժի` նախագծում թվարկված լիազորությունները հիմնականում ունեն տեղեկատվական բնույթ, ուստի պարզ չէ, թե որոնք են գլխավոր պետական անասնաբույժի` որպես անասնաբուժական ոլորտում պետական վերահսկողություն իրականացնող մարմնի պաշտոնատար անձի, անասնաբուժական պետական վերահսկողության ոլորտում իրականացվող լիազորությունները: Այս առումով գտնում ենք, որ անհրաժեշտ է հստակ սահմանել համապատասխան պաշտոնատար անձանց լիազորությունների շրջանակը, ինչպես նաև վարչական ընթացակարգերը, քանի որ հակառակ դեպքում կարող են առաջանալ նախատեսվող ընթացակարգի հետ կապված որոշակի կոռուպցիոն ռիսկեր:

3. Նախագծի 3-րդ հոդվածով նախատեսվում է Օրենքի «Գլխավոր պետական անասնաբույժի իրավասությունը և լիազորությունները» վերտառությամբ 7.1 հոդվածով սահմանել գլխավոր պետական անասնաբույժի իրավասությունն ու լիազորությունները, մինչդեռ նախագծի նույն հոդվածում օգտագործվում է «գլխավոր պետական անասնաբուժական տեսուչ» եզրույթը: Բացի այդ, նախատեսվող 7.1 հոդվածի վերնագիրը չի համապատասխանում դրա բովանդակությանը, քանի որ վերնագրով նախատեսվում է սահմանել գլխավոր պետական անասնաբույժի իրավասությունն ու լիազորությունները, իսկ հոդվածի 1-ին մասի 4-րդ կետում նշվում է վերջինիս պարտավորությունների մասին, ինչը չի բխում ՀՀ Սահմանադրության 6-րդ հոդվածի, ինչպես նաև «Իրավական ակտերի մասին» ՀՀ օրենքի 40-րդ հոդվածի 1-ին մասի պահանջներից: Պարզաբանման կարիք ունի նաև 7.1 հոդվածի 1-ին մասի 2-րդ կետը, համաձայն որի` գլխավոր պետական անասնաբույժը ներկայացնում է հաշվետվություններ Հայաստանի Հանրապետությունում արձանագրված կենդանիների հիվանդությունների վերաբերյալ: Մասնավորապես, անհրաժեշտ է հստակեցնել, թե որ մարմնին պետք է ներկայացվեն համապատասխան հաշվետվությունները: 

4. «Սննդամթերքի անվտանգության պետական վերահսկողության մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի նախագծի 1-ին հոդվածում, 3-րդ հոդվածի 4-րդ և 5-րդ մասերում «բովանդակությամբ» բառն անհրաժեշտ է փոխարինել  «խմբագրությամբ» բառով` նկատի ունենալով «Իրավական ակտերի մասին» ՀՀ օրենքի 70-րդ հոդվածի դրույթները:

5. ««Սննդամթերքի անվտանգության մասին» Հայաստանի Հանրապետության օրենքում լրացումներ և փոփոխություն կատարելու մասին» Հայաստանի Հանրապետության օրենքի նախագիծը  համապատասխանում է Հայաստանի Հանրապետության օրենսդրությանը:
12. Ամփոփելով վերոգրյալը` գտնում ենք, որ ներկայացված նախագծերն անհրաժեշտ է լրամշակել, քանի որ նախագծերին կից ներկայացված հիմնավորումներում ներկայացված չեն նախագծերի ազդեցության գնահատման արդյունքները, մասնավորապես, պարզ չէ, թե արդյոք նախագծերի ընդունման դեպքում լիարժեք կբավարարվեն բնակչության պահանջները, կամ արդյոք նախատեսվող կարգավորումը չի հանգեցնի կենդանական ծագման մթերքի գների բարձրացմանը: Ուստի, գտնում ենք, որ նախագծերի ընդունման հիմնավորումն անհրաժեշտ է համապատասխանեցնել ՀՀ կառավարության 2012 թվականի ապրիլի 5-ի Իրավական ակտերի նախագծերի մշակման մեթոդական ցուցումներին հավանություն տալու և Հայաստանի Հանրապետության կառավարության 2010 թվականի հոկտեմբերի 28-ի N 42 արձանագրային որոշումն ուժը կորցրած ճանաչելու մասին N 13 արձանագրային որոշման հավելվածի պահանջներին, համաձայն որոնց՝ նորմատիվ իրավական ակտի ընդունման հիմնավորմանն առավել խիստ բովանդակային պահանջներ են առաջադրվում, մասնավորապես օրենքների պարագայում` հաշվի առնելով դրանցով կարգավորվող հասարակական հարաբերությունների բնույթը և այդ ակտերի տեղն իրավական ակտերի համակարգում: Մասնավորապես, անհրաժեշտ է ներկայացնել համապատասխան վիճակագրական տվյալներ, վերլուծություններ, ֆինանսական տվյալներ, որոնց առկայության պայմաններում միայն հնարավոր կլինի գնահատել նախագծերի ընդունման դեպքում առաջացող բոլոր հետևանքները: Միևնույն ժամանակ անհրաժեշտ է քննարկման առարկա դարձնել սպանդանոցների տարածքային բաշխվածության հարցը, քանի որ նախագծերի ընդունումից հետո գործնականում կարող են որոշակի բարդություններ առաջանալ` կապված սպանդանոցային մորթի ենթակա կենդանիներին` դրանց գտնվելու վայրից որոշակի հեռավորության վրա գտնվող սպանդանոցներ հասցնելու հետ:
	1. Առաջարկությունը չի ընդունվել, քանի որ Անասնաբուժության մասին ՀՀ օրենքի 40-րդ հոդվածի 1-ին մասի 6-րդ կետի համաձայն՝ գյուղատնտեսական կենդանիների մորթը ֆերմաներում կամ անասնապահական շինություններում թույլատրվում է բացառապես անասնաբույժի հսկողությամբ` նախասպանդային և հետսպանդային զննմամբ։ Հետևաբար ծիսկատարությունների նպատակով օգտագործման դեպքերում ևս կենդանիների մորթը կատարվելու է անասնաբույժի կողմից նախասպանդային և հետսպանդային զննման արդյունքում:
2.Առաջարկությունն ընդունվել է
3.Առաջարկությունն ընդունվել է

4.Առաջարկությունն ընդունվել է
12.Նախագծերը ներկայացվել է կարգավորման ազդեցության գնահատման և կարգավորման ազդեցության գնահատման եզրակացությունները դրական են, բացի այդ նախագծերը շահագրգիռ գերատեսչություններից ստացված առաջարկությունների հիման վրա խմբագրվել են:

	1. Նախագծում փոփոխություն չի կատարվել:
2.Նախագծում կատարվել է համապատասխան փոփոխություն:
3. Նախագծում կատարվել է համապատասխան փոփոխություն:

4. Նախագծում կատարվել է համապատասխան փոփոխություն:



	ՀՀ առողջապահության նախարարի՝ 10.02.2017թ.

թիվ ԼԱ/1383-17 գրություն
	Սննդամթերքի անվտանգության մասին Հայաստանի Հանրապետության օրենքում փոփոխություն և լրացումներ կատարելու մասին ՀՀ օրենքի նախագիծի ընդունումն առողջապահության բնագավառի վրա ազդեցություն չի ունենա:


	Ի գիտություն
	

	ՀՀ տնտեսական զարգացման և ներդրումների նախարարի տեղակալի՝
14.02.2017թ.

թիվ
05/10.1/1299-17 գրություն
	Նախագծի` գործարար և ներդրումային միջավայրի վրա կարգավորման ազդեցության գնահատման նպատակով իրականացվել են նախնական դիտարկումներ: 

Գնահատման նախնական փուլում պարզ է դարձել, որ Նախագծով, ի թիվս մի շարք փոփոխությունների, նախատեսվում է սահմանել դրույթ, համաձայն որի՝ ֆիզիկական և իրավաբանական անձինք պարտավոր են արտադրել, վերամշակել, իրացնել (վաճառել) և արտահանել սպանդանոցում կենդանիների սպանդից գոյացած սպանդային մթերք (մսեղիք, կիսամսեղիք, մսեղիքի քառորդ, տեսակավորված ոսկրոտ և անոսկր միս, աղացած միս, ծեծած միս և դրանցից ստացված կիսապատրաստվածքներ, պոչ և դմակ, նախաբազկի և սրունքի հոդեր, պարենքիմատոզ օրգաններ, ենթամաշկային և ընդերային ճարպ, ուղեղ, արյուն, լեզու, ամորձի, գլուխ) և կենդանական ծագման հումք (կաշի, մազածածկ վերջույթներ, մարսողական համակարգ), բացառությամբ՝ անձնական կարիքների կամ ծիսակատարությունների նպատակով օգտագործման դեպքերի:

Նախագծի ընդունման և կիրարկման արդյունքում գործարար և ներդրումային միջավայրի վրա նախատեսվում է չեզոք ազդեցություն:


	Ի գիտություն
	


